
Eirikur Lindenskov

Nýggjasta veljarakannignin, 
sum Lóður hava gjørt fyri 
Kringvarpið vísir, at Tjóð­
veldi serliga fær veljarar 
frá Sjálvstýrisflokkinum 
og Framsókn, og at Javn­
aðarflokkurin fær veljarar 
frá Sambandsflokkinum og 
Sjálvstýrisflokkinum.

Tað vísir veljaramatrisan 
– ella »vandringsmatrisan«, 
sum sigur, hvussu veljarar 
hava flutt seg sambært 
kanningini í mun til seinasta 
løgtingsval.

Veljaramatrisan 
vísir, hvussu nógv 
av teimum spurdu, 
velja sama flokk sum 
seinast. Tann listin 
sær soleiðis út:
1. Tjóveldið 87%
2. Javnaðarflokkurin 68%
3. Fólkaflokkurin 57%
4. Sambandsflokkurin 57%
5. Miðflokkurin 43%
6. Framsókn 36%
7. Sjálvstýrisflokkurin 28%

Tá Tjóðveldi hevur størstu 
framgongdina, so er tað ser­
liga Tjóðveldi, sum fær at­
kvøður frá øðrum flokkum. 
Tað býtið er, at flokkurin fær 
14 prosent av veljarunum frá 
Sjálvstýrisflokkinum, 13 pro­
sent frá Miðflokkinum. Eisini 
fær Tjóðveldi 5 prosent frá 
Framsókn og 2 prosent frá 
ávíkavist Fólkaflokkinum, 
Sambandsflokkinum og 
Javnaðarflokkinum.

Hinvegin fær Fólkaflokk­
urin, hóast rímiliga stóra 

afturgongd, 11 prosent av 
veljarunum frá Framsókn og 
9 prosent frá Miðflokkinum.

Hyggja vit eftir smærru 
flokkunum, so gongur illa hjá 
teimum – sambært kanning­
ini – at halda fast við sínar 
veljarar. Serliga er tað Sjálv­
stýrisflokkurin, sum hevur 
hesar trupulleikarnar. Einans 
28 prosent av teimum, sum 
valdu flokkin seinast, høvdu 
valt hann aftur, meðan 14% 
av teimum hesaferð høvdu 
valt Tjóðveldi. 19% høvdu 

ikki farið á val, meðan heili 
35% av sjálvstýrisveljarunum 
ikki høvdu vitað, hvønn tey 
høvdu valt.

Hjá Framsókn og Mið­
flokkinum eru tølini av 
teimum, sum aftur høvdu 
valt flokkin verið ávikavist 
36 og 43%.

Býtið av veljarum, 
sum ikki vitað, hvønn 
flokk tey høvdu 
valt, er býtt soleiðis 
í mun til, hvønn tey 
valdu seinast:
1. Sjávlstýrisflokkurin 35%
2. Fólkaflokkurin 31%
3. Framsókn 27%
4. Javnaðarflokkurin 23%
5. Sambandsflokkurin 22%
6. Miðflokkurin 13%
7. Tjóðveldi 9%

Býtið av veljarum, 
sum ikki høvdu farið 
á val, er soleiðis í 
mun til, hvat tey 
høvdu valt seinast:
1. Sjávlstýrisflokkurin 19%
2. Sambandsflokkurin 5%
3. Miðflokkurin 5%
4. Fólkaflokkuri 2%
5. Framsókn 0%
5. Tjóðveldi 0%
5. Javnaðarflokkurin 0%

Tjóðveldið varðveitir flestu veljararnar
– Og Sjálvstýrisflokkurin missir flestar
Sambært veljarakanningini hjá Lóður er stórur munur á, hvussu flokkarnir megna at halda fast við veljararnar

TÍÐINDI

Veljaramatrisa
	 Fólkaflokkurin	 Sambandsflokkurin	 Javnaðarflokkurin	 Sjálvstýrisflokkurin	 Tjóðveldi	 Framsøkn	 Miðflokkurin	

Fólkaflokkurin	 57%	 4%	 2%	 0%	 2%	 11%	 9%	

Sambandsflokkurin	 2%	 57%	 1%	 0%	 0%	 16%	 5%	

Javnaðarflokkurin	 2%	 8%	 68%	 5%	 0%	 6%	 5%	

Sjálvstýrisflokkurin	 0%	 1%	 1%	 28%	 1%	 0%	 0%	

Tjóðveldi	 2%	 2%	 2%	 14%	 87%	 5%	 13%	

Framsøkn	 1%	 1%	 0%	 0%	 0%	 36%	 5%	

Miðflokkurin	 3%	 0%	 0%	 0%	 0%	 0%	 43%	

Blankt	 0%	 1%	 3%	 0%	 1%	 0%	 4%	

Hevði ikki fari á val	 2%	 5%	 0%	 19%	 0%	 0%	 5%	

Veit ikki	 31%	 22%	 23%	 35%	 9%	 27%	 13%		


